
I. Изјава за политиката 

Пивара Скопје АД Скопје (Пивара Скопје АД Скопје или „Компанијата”) ќе постапуваат во 
согласност со сите применливи закони, прописи, ембарга или рестриктивни мерки за економски 
санкции („Санкции”).   

Непочитувањето на Санкциите може да доведе до тешки граѓански и кривични казни, како за 
Компанијата, така и за поединечни вработени, службени лица и директори, како и до значителна 
штета за репутацијата на Пивара Скопје АД Скопје. Оваа политика ги утврдува клучните чекори 
и принципи за обезбедување усогласеност со важечките Санкции.   

Непочитувањето на оваа политика претставува сериозно прашање коешто може да доведе до 
дисциплински мерки, вклучувајќи и отказ. Прекршувањето на Санкциите исто така може да има 
правни последици за вклучените поединци и за Компанијата, вклучувајќи и големи парични казни 
и затвор. 

За да се олесни спроведувањето на оваа политика, Пивара Скопје АД Скопје ќе усвои Процес за 
проверка на санкции, во форма на Насоки за Процесот за проверка на санкции на Пивара 
Скопје АД Скопје, коишто на вработените ќе им обезбедат практични чекори во врска со 
информациите што треба да се проверат при склучувањето на потенцијални трансакции. 
Процесот за проверка на санкции претставува важна внатрешна контролна процедура којашто 
треба да се следи за да се оценат деловните трансакции што можат да подлежат на рестрикциите 
утврдени во Санкциите. 

 

II. Кој мора да постапува во согласност со оваа политика? 

Оваа политика мора да ја почитуваат сите лица коишто работат за Компанијата насекаде во 
светот, без оглед на локацијата, улогата или нивото на одговорност. Ова ги вклучува сите 
вработени, менаџери, членови на Извршниот раководен тим и директори на Компанијата. 

Од привремено вработените лица и лицата вработени по договор, консултантите, агентите и 
секоја друга трета страна којашто дејствува во име на Компанијата бараме да постапуваат во 
согласност со принципите на оваа политика. 
 

III. Што се Санкции? 

Санкциите се мерки коишто се наложени од владите и од меѓународните тела (како што се 
Обединетите нации) со цел да се ограничат деловните односи со одредени земји, субјекти и 
физички лица. Тие се јавуваат во различни форми, вклучително: 

• широки забрани за деловни односи со или во рамките на одредени земји, физички лица 
или правни субјекти; 

• трговски ограничувања, вклучително ембарга на оружје и забрани за извоз на одредена 
опрема; 

• финансиски санкции, како што се замрзнување на средства и забрани за финансиски 
трансакции; и 

• забрани за патување. 

 

IV. Кој може да ги прекрши Санкциите? 

Санкциите на ЕУ важат за: 

• компании од ЕУ и државјани на ЕУ, во однос на сè што прават каде било во светот;  

• компании надвор од ЕУ и вработени коишто не се државјани на ЕУ, во однос на сè што 
прават во ЕУ, и секое друго деловно работење коешто се врши целосно или делумно во 
ЕУ. 

Санкциите на САД важат за: 

• компании од САД и нивните филијали во странство, во однос на сè што прават каде било 
во светот;  

• државјани на САД и странци со постојан престој (т.е. носители на „зелена карта“), во 
однос на сè што прават каде било во светот; 

• компании коишто не се од САД и лица коишто не се државјани на САД, во однос на сè 
што прават во САД, и секое деловно работење коешто се врши целосно или делумно во 
Соединетите Американски Држави. 

Соединетите Американски Држави, воведоа и т.н. „секундарни санкции“ коишто директно важат 
за компании и физички лица коишто не се од САД. Овие Санкции предвидуваат наметнување на 
низа мерки чијашто цел е да го исклучат прекршителот којшто не е лице од САД од економијата 
на САД. 
 
Санкциите на Швајцарија важат за: 

• лица од Швајцарија, секое деловно друштво организирано според швајцарското право и 
секое лице, без оглед на државјанството, додека се наоѓа во Швајцарија; 

• лица и компании коишто се наоѓаат надвор од Швајцарија, во однос на сè што прават во 
Швајцарија, и секое деловно работење коешто се врши целосно или делумно во 
Швајцарија. 

Санкциите на Обединетото Кралство важат за: 

• компании од Обединетото Кралство и државјани на Обединетото Кралство, во однос на 
сè што прават каде било во светот – дури и ако државјанин на Обединетото Кралство е 
вработен во компанија којашто не е од Обединетото Кралство; 

• компании коишто не се од Обединетото Кралство и вработени коишто не се државјани на 
Обединетото Кралство, во однос на сè што прават во Обединетото Кралство, и секое 
деловно работење коешто се врши целосно или делумно во Обединетото Кралство.   

 

V. Што е забрането според Санкциите? 

Општо земено, Санкциите забрануваат: 

• Деловни односи со физички лица или субјекти наведени на применливите листи за 
замрзнување средства, како што се листата на САД на специјално назначени државјани 
и блокирани лица, консолидираната листа на ЕУ на цели на финансиски санкции, или 
која било листа којашто ја одржува кој било релевантен орган (вклучително во 
Швајцарија и во Обединетото Кралство). 

• Деловни односи со субјекти во сопственост или под контрола на субјекти наведени на 
горенаведените листи. 

• Деловни односи поврзани со стоки или услуги коишто би ги прекршиле применливите 
трговски санкции, вклучувајќи ги тука и забраните за извоз или увоз. 

• Деловни односи со одредени земји или територии. На пример, на лицата од САД 
генерално им е забрането да имаат деловни односи со Куба, Иран, Северна Кореја и 
Крим. Компаниите и државјаните на ЕУ, Швајцарија и Обединетото Кралство исто така 
имаат ограничувања во нивните деловни односи со некои од тие локации. 

• Овозможување трансакции во кои самите не можете директно да учествувате. На 
пример, државјанин на САД не може да поддржи или да одобри работење на компанија 
којашто не е од САД со Крим. Слично на тоа, компанија од ЕУ не може да ја користи 
својата подружница надвор од ЕУ за да работи со субјект што е цел на замрзнување 
средства на ЕУ или да презема деловни активности забранети со Санкциите на ЕУ.  

VI. Кога и како лицата од ЕУ, Швајцарија, Обединетото Кралство или САД мора да се 
изземат себеси? 

Можно е да постојат околности во кои на Пивара Скопје Ад Скопје, во согласност со важечките 
закони, и е дозволено да презема деловни активности коишто би претставувале забранета 
трансакција според Санкциите на ЕУ, Швајцарија, Обединетото Кралство или САД за други 
субјекти или вработени во Пивара Скопје Ад Скопје.   

Во такви околности, сите субјекти и вработени од ЕУ, Швајцарија, Обединетото Кралство или 
САД коишто подлежат на забрана според Санкциите, не смеат да учествуваат во или на друг 
начин да поддржуваат такво деловно работење или трансакција, освен ако немаат дозвола од 
релевантен орган или се овластени на друг начин.  

На вработените, службените лица или директорите коишто мора да постапуваат во согласност 
со Санкциите што важат за нив, им е забрането да прават што било од следново: 

• Да даваат какви било совети, помош или друга поддршка во врска со деловно работење 
коешто е директно или индиректно поврзано со некоја забранета трансакција. 

• Да надгледуваат, да овластуваат или да одобруваат деловно работење коешто е 
директно или индиректно поврзано со забранета трансакција, или да го управуваат или 
насочуваат однесувањето на други вработени во врска со таквото работење. 

• Да прегледуваат, да одобруваат или да коментираат за условите утврдени во кои било 
документи за трансакција или договор, да учествуваат во преговори, или на друг начин 
да помагаат во напредувањето на трансакција којашто е директно или индиректно 
поврзана со забранета трансакција. 

• Да учествуваат во преструктуирање на кои било трансакции, операции, производи или 
услуги со цел олеснување на деловно работење коешто е директно или индиректно 
поврзано со забранета трансакција. 

• Да обезбедуваат какви било услуги (на пр. сметководствени, логистички, 
административни услуги за договори и технички услуги) за поддршка на деловно 
работење коешто е директно или индиректно поврзано со забранета трансакција. 

• Да насочуваат какво било деловно работење коешто е директно или индиректно поврзано 
со забранета трансакција кон лице коешто не е од ЕУ, Швајцарија, Обединетото Кралство 
или САД.  

• Да учествуваат на кој било дел од состанок или комисија, вклучувајќи и во планирање или 
гласање, во насока на унапредување на деловно работење коешто е директно или 
индиректно поврзано со забранета трансакција. 

• Да учествуваат во менување на оперативни политики или процедури за конкретна 
трансакција, кога тоа би овозможило неовластено деловно работење поврзано со 
забранета трансакција. 

Доколку лице од ЕУ, Швајцарија, Обединетото Кралство или САД прими барање за информации 
од кое било лице, коешто барање се однесува на прашање што директно или индиректно 
вклучува забранета активност, тоа лице од ЕУ, Швајцарија, Обединетото Кралство или САД мора 
да одбие да одговори (или да потврди дека не може да одговори). 

Сепак, дозволено е да се примаат општи информации во врска со работењето на 
Компанијата, како што се општи извештаи, деловни планови, буџети и извештаи за 
приходи, да се вклучат таквите информации во изработка на консолидирани извештаи, и 
на друг начин да се донесуваат одлуки во врска со работењето на Компанијата на поопшто 
ниво. 

VII. Што мора да прават лицата коишто не се од ЕУ, Швајцарија, Обединетото Кралство или 
САД во ситуација на изземање? 

Во ситуација на изземање, вработените, службените лица или директорите коишто не се лица од 
ЕУ, Швајцарија, Обединетото Кралство или САД не смеат да прават што било од следново: 

• Да делегираат на лице од ЕУ, Швајцарија, Обединетото Кралство или САД одговорност 
за кое било прашање коешто е директно или индиректно поврзано со забранета 
трансакција, или да бараат лице од ЕУ, Швајцарија, Обединетото Кралство или САД да 
помогне со таа трансакција. 

• Да разговараат за кои било страни или други аспекти коишто се директно или индиректно 
поврзани со забранета трансакција, со лице од ЕУ, Швајцарија, Обединетото Кралство 
или САД, освен за да го предупредат за потребата од почитување на оваа политика или 
да истакнат прашање поврзано со усогласеноста. 

• Да вклучуваат лица од ЕУ, Швајцарија, Обединетото Кралство или САД во какви било 
дискусии, состаноци или друга преписка во врска со кое било прашање коешто е директно 
или индиректно поврзано со забранета трансакција. 

• Да се обидуваат да вклучат лица од ЕУ, Швајцарија, Обединетото Кралство или САД во 
кое било прашање коешто е директно или индиректно поврзано со некоја забранета 
трансакција со прикривање информации (на пр. намерно отстранување на 
споменувањата на името на санкционирано лице од преписка или комуникации). 

Какви било прашања во врска со ова мора да бидат пријавени до вашиот Офицер за етика 
и усогласеност. 

 

VIII. Обука 

Обуката за Политиката за санкции и изземање ќе се спроведува редовно. Доколку имате какви 
било прашања во врска со вашата наставна програма за обука, ве молиме контактирајте со 
вашиот Офицер за етика и усогласеност. Одговорност на секој вработен е да ја помине 
задолжителната обука и тоа на одговорен и ангажиран начин. 

 

IX. Изразување загриженост 

Доколку дознаете дека Пивара Скопје Ад Скопје или некој од нејзините вработени се вклучени во 
деловно работење коешто е спротивно на важечките Санкции, известете го вашиот Офицер за 
етика и усогласеност што е можно побрзо за да добиете понатамошни насоки, или пријавете го 
тоа преку нашата Speak Up! линија. 

Против ниту еден вработен нема да се преземат неповолни мерки во поглед на работниот однос 
затоа што пријавил прекршување на оваа политика. 

 

X. Во случај на недоумица, побарајте насоки 

Доколку во одреден момент не сте сигурни како да реагирате на одредена ситуација или дали 
одредено однесување може да се смета за несоодветно или за спротивно на оваа политика, 
побарајте насоки од вашиот Офицер за етика и усогласеност или преку Speak Up! линијата пред 
да преземете каква било активност. 

Доколку имате какви било прашања во врска со оваа политика, ве молиме контактирајте со 
вашиот менаџер или вашиот Офицер за етика и усогласеност.  

Офицерот за етика и усогласеност кого треба да го контактирате зависи од вашата улога: 

• Вработени во Компанијата: Директор за правни работи  

• Директор за правни работи и вработени на функции на ниво на Групација: 
Групацискиот раководител за правна усогласеност (Group Head of Legal 
Compliance) 

• Генерални директори, членови на Извршниот раководен тим и ГИД: Групацискиот 
Генерален правен советник (Group General Counsel) 

 

XI. Ажурирање на Политиката 

Оваа политика редовно се прегледува, а Компанијата го задржува правото да ја менува и да ја 
ревидира содржината на оваа политика во секое време. Најновата верзија на оваа политика е 
достапна на интранет и на веб-страницата на Компанијата https://pivaraskopje.com.mk/. 

 

Последно ажурирање: октомври 2026 година 

 

 
 
 

https://pivaraskopje.com.mk/

